
REPUBLIKA E SHQIPËRISË

KOMISIONI QENDROR I ZGJEDHJEVE

VENDIM

Për Miratimin E Strategjisë Së Trajnimit Të Komisionerëve Zgjedhorë
 Për Zgjedhjet PËR ORGANET E QEVERISJES VENDORE, TË DATËS 30 QERSHOR 2019
Komisioni Qendror i Zgjedhjeve në mbledhjen e dates 01.02.2019, me pjesëmarrjen e: 

shqyrtoi çështjen me:

OBJEKT:
Për miratimin e strategjisë së trajnimit të komisionerëve zgjedhorë, për zgjedhjet për organet e qeverisjes vendore, të datës 30 qershor 2019.
BAZA LIGJORE: 
Neni 21, pika 9 dhe neni 23 pika 1, shkronja “a”, të ligjit nr.10019, datë      29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur për strategjinë e trajnimit, e cila do të zbatohet në funksion të trajnimit të komisionerëve zgjedhorë (KZAZ, KQV, GNV), për zgjedhjet për organet e qeverisjes vendore, të datës 30 qershor 2019, si dhe pasi dëgjoi diskutimet e të pranishmëve : 
V Ë R E N

Komisioni Qendror i Zgjedhjeve në zbatim të nenit 21, pika 9 të Kodit Zgjedhor ka detyrimin të kryejë trajnime, kurse trajnimi/sesione kualifikimi, për anëtarët e komisioneve zgjedhore. Për përmbushjen e këtij detyrimi ligjor është përgatitur strategjia e trajnimit të komisionerëve zgjedhore (KZAZ, KQV, GNV) për zgjedhjet për organet e qeverisjes vendore, të datës 30 qershor 2019.
Strategjia është detajuar për të gjithë fazat e procesit të trajnimeve. Duke evidentuar problematikën e konstatuar në realizimin e trajnimeve të mëparshme, për zgjedhjet për organet e qeverisjes vendore, të datës 30 qershor 2019, synohet përmirësimi i organizimit të trajnimeve me qëllim minimizimin e këtyre problematikave.
Nëpërmjet zbatimit të strategjisë së trajnimit, duke ditur edhe impaktin që sjell trajnimi në vetvete, synohet rritja e profesionalizmit të komisionerëve zgjedhorë në funksion të mirëadministrimit dhe mbarëvajtjes së procesit zgjedhor, për zgjedhje me standardet më të larta. 
PËR KËTO ARSYE

Komisioni Qendror i Zgjedhjeve, mbështetur në nenin 21, pika 9 dhe nenin 23 pika 1 shkronja “a”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D O S I:
1. Miratimin  e strategjisë së trajnimit të komisionerëve zgjedhorë për zgjedhjet për organet e qeverisjes vendore, të datës 30 qershor 2019, sipas materialit bashkëlidhur. 
2. Ky vendim hyn në fuqi menjëherë.

